
					এই পাতাটির মুদ্রণ সংশোধন করা প্রয়োজন। 
[ ৩৭১ ]
না মনে করিয়া কিছুকাল একাকী বিজন বনে বাস করিতে লাগিলেন । ৬৭ ৷
কুমার দর্শন ও সম্ভাষণে বদ্ধনিয়ম হইলেও যদৃচ্ছাক্রমে সমাগত মুগকে স্বাগতবাক্য ও কুশলপ্রশ্ন জিজ্ঞাসা করিতেন। ৬৮ ৷
অমাত্যতনয়গণ একটি মৃগব্রতধারী মুনিকে কুমার কর্তৃক সমাদৃত দেখিয়া সকলেই লজ্জিত হইয়া চিন্তা করিলেন । ৬৯ ৷
মৃগ ও মৃগব্রতচারী মুনি, উভয়েই সঞ্চয়হীন, এজন্য কুমার ইহাদিগকে সমাদর করিয়াছেন । ইহাদের অজিন, দণ্ড বা অন্য কোন সস্তারের আড়ম্বর নাই। ৭০ ৷
এই জন্যই কুমার আমাদের সহিত দেখা করা নিয়মবদ্ধ করিয়াছেন। ইনিও যদি ব্রতোপকরণ-সংগ্রহে ব্যগ্ৰ থাকিতেন, তাহা হইলে ইহঁারও দর্শন নিশ্চয়ই বারণ করিতেন । ৭১ ৷
মন্ত্রিপুত্ৰগণ সকলে এইরূপ চিন্তা করিয়া সমস্ত ব্রতোপকরণ বারণা নদীতে নিক্ষেপপূর্বক শুদ্ধান্তঃকরণে কুমারের নিকট গমন করিলেন । ৭২ ৷
অতঃপর কুমার, গৃহত্যাগী মন্ত্রিপুত্ৰগণের প্রকৃতি ও ধাতু বিবেচনা করিয়া আশয় ও অনুশয়ের সমুচিত ধৰ্ম্মোপদেশ প্রদান করিলেন । ৭৩। আমিই সেই মুকপঙ্গু রাজপুত্র ছিলাম এবং শাক্যগণই তখন মন্ত্রিপুত্র হইয়াছিলেন। আজও আমি পুনর্বার ইহঁাদিগকে ত্যাগো পদেশ প্রদান করিলাম । ৭৪ ৷
ভিক্ষুগণ স্বয়ং জিন কর্তৃক কথিত এইরূপ শাক্যকুমারগণের পূর্ববৃত্তান্ত শ্রবণ করিয়৷ আশ্রিতবৎসল ভগবান জিনের পরমকরুণার
ংসা করিতে লাগিলেন । ৭৫ ৷
ইতি মুক-পঙ্গু অবদান নামক সপ্তত্রিংশ পল্লব সমাপ্ত।

